
Aukin samfélagsábyrgð og upplýsingagjöf

Með aukinni samfélagsábyrgð fyrirtækja þá er verið að kalla eftir því 
að fyrirtæki taki ábyrgð og skýri frá áhrifum sínum á samfélagið sem 
hefur þannig bein áhrif á samkeppnishæfni þeirra. Samfélagsábyrgðin 
getur þannig skilað ávinningi í áhættustjórnun, dregið úr kostnaði, haft 
áhrif á aðgengi að fjármagni, stuðlað að betra sambandi við 
viðskiptavini, betri árangri í mannauðsmálum og nýsköpun o.s.frv.

Upplýsingagjöf um sjálfbærni fyrirtækja hefur ekki verið stöðluð með 
þeim hætti að hægt sé að bera saman upplýsingar á sama hátt og 
hægt er að bera saman fjárhagslega upplýsingagjöf í formi 
ársreikninga. Á næstu árum mun þetta breytast þannig að stöðlun 
verður meiri á sama tíma og kröfur um upplýsingagjöf munu aukast.

Samkvæmt tilkynningu frá IASB (e. International Accounting
Standards Board) á COP26 í Glasgow hefur verið stofnað alþjóðlegt 
staðlaráð sem mun stuðla að samræmingu og stöðlun á 
sjálfbærniupplýsingum.

Höldum samtalinu gangandi

Í þessari skýrslu höfum við tekið saman þrjá mælikvarða úr 
sjálfbærniskýrslum ýmissa fyrirtækja. 

Tilgangurinn með þessari samantekt er að halda samtalinu um 
sjálfbærnimál gangandi og taka saman hvernig mörg helstu fyrirtækin 
á Íslandi eru að standa sig. 

Sjálfbærnimál eru mikilvæg í dag og verða enn mikilvægari á morgun. 

Losun gróðurhúsalofttegunda
E1

Launamunur kynjanna
S2

Úttekt/sannreynd af ytri aðila
G10

Launamunur kynjanna samkvæmt mælikvarða 
UFS leiðbeininganna er óleiðréttur launamunur 
og tekur einungis tillit til kyns en ekki annarra 
breyta. 

PwC gerir markaðslaunarannsókn árlega og er 
miðgildi þessa mælikvarða 1,18 í þeirri 
rannsókn. Átta fyrirtæki af þeim sem til 
skoðunar eru falla undir það miðgildi.

Fjögur fyrirtæki hafa lækkað sína stuðla á milli 
ára á meðan stuðlar annarra hafa hækkað eða 
að  ekki er tiltækur samanburður milli ára.

Á toppnum trónir Icelandair með mestan 
launamun kynjanna en skýrsluhöfundar telja 
að fyrirvara verði að setja á þær upplýsingar 
þar sem fyrirtækið var verulega litað af áhrifum 
Covid-19 heimsfaraldursins.

Mjög fá fyrirtæki nýta sér þann möguleika að fá 
sjálfbærniskýrslu sína vottaða af ytri aðila. 

Það eru kostir sem fylgja því að fá skýrslu sína 
vottaða, meðal annars er öruggt að það séu 
réttir útreikningar til grundvallar niðurstöðum, 
ESG teymi PwC rakst á að í sumum tilfellum 
voru útreikningar á tilteknum viðmiðum ekki 
eins og leiðbeiningar voru.

Eitt fyrirtæki var með úttekt þriðja aðila síðustu 
ár en sleppti því fyrir skýrslu 2020. 

Lægstu kolefnissporin af grunnstarfsemi eru 
hjá fyrirtækjum í fjármálastarfsemi (bankar og 
tryggingafélög), um miðbikið má sjá fyrirtæki 
sem starfa mikið til á sviði smásölu og 
fyrirtækin með stærstu kolefnissporin eru 
stórfyrirtæki, sjávarútvegsfélög og 
flutningafélög.

Bankar kolefnisjafna alla starfsemi sína og 
Landsbankinn losar umtalsvert meira en aðrir. 
Taka verður tillit til þess að verið er að vinna 
að frekari útreikningum á kolefnissporum 
banka á heimsvísu til að taka inn í kolefnisspor 
lánasafnanna.

Heildarlosun fasteignafélaganna sem voru til 
skoðunar sem nemur 2.060 tonnum sem er t.d. 
minna en kolefnislosun vegna nýbyggingar 
Landsbankans.

Af fyrirtækjum í verslun og þjónustu trónir 
Síminn á toppnum með kolefnisspor upp á 
5.000 tonn og nefnir ekki kolefnisjöfnun en 
Hagar losa næst mest og kolefnisjafna að fullu. 

Fyrirvari á upplýsingum í Sjálfbærnivísi PwC
Samantektin er unnin upp úr opinberum upplýsingum úr sjálfbærniskýrslum 28 íslenskra fyrirtækja. 
Fyrirtækin eru:

Fyrirvari

Hvað er Sjálfbærnivísir PwC?
Sjálfbærnivísir PwC er samantekt á opinberum upplýsingum úr sjálfbærniskýrslum fyrirtækja á Íslandi.
Markmiðið er að velja fyrirtæki úr mismunandi atvinnugreinum og starfsemi til að ná sem dreifðasta 
samanburði á opinberri skýrslugjöf fyrirtækja á Íslandi og setja fram á greinargóðan hátt til að skapa 
umræðu um ESG (Environmental, Social and Governance) málefni.
Sjálfbærnivísir PwC fjallar ekki um allar mælingar og niðurstöður í sjálfbærniskýrslum fyrirtækjanna heldur 
voru til einföldunar valdir þrír mælikvarðar til að bera saman. Mælikvarðarnir eru upprunir úr leiðbeiningum 
frá Nasdaq (UFS leiðbeiningar). Mælikvarðarnir eru:
• E1 um losun gróðurhúsalofttegunda, 
• S2 um launamun kynjanna 
• G10 um úttekt/sannreynd af ytri aðila. 
Undir hverjum mælikvarða drögum við fram áhugaverðar niðurstöður sem gagnast lesendum til að geta 
borið saman fyrirtæki, ekki einungis með fjárhagslegum mælikvörðum heldur einnig með sjálfbærni að 
leiðarljósi. Skýrsluhöfundar vona að með samanburði á þessum upplýsingum skapist uppbyggileg umræða 
um ESG.

Hvers vegna er Sjálfbærnivísir PwC mikilvægur?
ESG stendur fyrir umhverfis-, félagslega og stjórnunarstaðla í starfsemi fyrirtækja. Um er að ræða viðmið 
sem eru og verða lykilatriði fyrir fjárfesta, lánveitendur og aðra hagaðila á komandi árum. ESG málefni fjalla 
um áhættu og tækifæri sem munu hafa áhrif á getu fyrirtækja til að skapa verðmæti til langs tíma, þar á 
meðal tengt loftslagsbreytingum og auðlindaskorti, gagnaöryggi, fjölbreytni í stjórn, launum stjórnenda og 
gagnsæi skatta.
ESG þættir í rekstri fyrirtækja verða mikilvægari með hverju árinu og er ljóst að skýrslugjöf varðandi þessa 
þætti munu verða lykilatriði í áreiðanleikamati á fyrirtækjum. Samkvæmt nýrri skýrslu PwC Global var lögð 
fram könnun til 325 fjárfesta í heiminum en þar kemur fram að 79% þeirra telja áhættur af ESG vera 
mikilvægan þátt í ákvarðanatöku fjárfestinga og helmingur mun íhuga að losa sig við eignarhluti í 
fyrirtækjum sem grípa ekki til nægilegra aðgerða í ESG málum.
Þessi skýrsla er skrifuð vegna sérstakar áherslu PwC á alþjóðavísu á sjálfbærni. Kynntu þér nýja stefnu 
PwC á thenewequation.com. 

Aðferðafræði

Bankar
• Arion banki
• Íslandsbanki
• Landsbankinn
• Kvika banki
Tryggingafélög
• Sjóvá
• VÍS
• Vörður
Sjávarútvegur
• Brim
• Síldarvinnslan
• Iceland Seafood 

International

Verslun og þjónusta
• Byko
• Festi (samstæða)
• Hagar (samstæða)
• Húsasmiðjan
• Krónan
• N1
• Olís
• Samkaup
• Síminn
• Sýn

Fasteignafélög
• Eik
• Reginn
• Reitir
Önnur fyrirtæki
• Eimskip
• Icelandair
• Marel
• Origo
• Össur

Hvorki er veitt álit né staðfesting á sjálfbærniskýrslum sem teknar eru fyrir í þessari skýrslu og eru einungis 
settar fram til að skapa umræðugrundvöll. Við höfum ekki sannreynt upplýsingarnar að neinu leyti. 
Vinsamlegast hafið samband við skýrsluhöfunda ef þið teljið einhverjar upplýsingar hafi ekki skilað sér rétt í 
Sjálfbærnivísinn.

https://www.nasdaq.com/docs/2021/02/17/ESG_Guide_Icelandic_translation.pdf
https://www.pwc.com/gx/en/services/audit-assurance/corporate-reporting/esg-investor-survey.html
http://www.thenewequation.com/

Til að skilja losunarsnið sérhvers fyrirtækis sem er nauðsynlegur 
undanfari þýðingarmikilla sameiginlegra inngripa í loftslagsmál.

Heildarlosun gróðurhúsalofttegunda (oft nefnt kolefnisspor) allra fyrirtækja 
sem fjallað er um í þessari skýrslu er 841.335 tonn á árinu 2020 en 
samkvæmt Umhverfisstofnun var heildarlosun Íslands á árinu 2019 4.722 
kílótonn (kt) án alþjóðaflugs og alþjóðaflutninga. Eins og sést á myndunum 
hér til hliðar eru fyrirtækin Eimskip og Icelandair með stærstu 
kolefnissporin sem má rekja til eðli starfseminnar.

Myndirnar eru þrjár til að auðvelda samanburð á milli losunar í 
sambærilegu magni og er því skali þeirra mismunandi. Ekki eru teknar inn 
upplýsingar um mótvægisaðgerðir fyrirtækjanna við samanburðinn.

Fyrir flest fyrirtækin voru til samanburðarupplýsingar frá árinu 2019 sem 
má sjá á myndunum.

Ef myndirnar eru lesnar saman má sjá að lægstu kolefnissporin stafa af 
fyrirtækjum í fjármálastarfsemi (bankar og tryggingafélög), um miðbikið má 
sjá fyrirtæki sem starfa mikið til á sviði smásölu og fyrirtækin með stærstu 
kolefnissporin eru stórfyrirtæki, sjávarútvegsfélög og flutningafélög.

Slíkt kemur ekki á óvart þar sem sjávarútvegs- og flutningafélög menga 
meira vegna eðli starfseminnar.

Við samanburð á fyrirtækjunum öllum og skoðun á þróun frá 2019 og 2020 
eru nokkrir jákvæðir punktar. Íslandsbanki lækkaði kolefnisspor sitt 
verulega á milli ára sem og Síminn og Marel. Það vantar einnig á myndina 
mikla lækkun hjá Icelandair en heildarlosun Icelandair á árinu 2019 var 1,3 
milljón tonn samanborið við 350 þúsund tonn í árið 2020 en 
samanburðarárinu var sleppt til að skekkja myndina ekki um of.

Á næsta ári munum við skoða þróun á kolefnisspori þessara fyrirtækja 
ásamt því að bæta við fleiri fyrirtækjum. Auk þess munum við skoða 
hvernig þróun á milli ára í lækkun kolefnisspors rímar við markmið 
Parísarsamkomulagsins og COP26. 

*Samanburðarár Icelandair er ekki á myndinni

Bankar

Kolefnisspor íslensku bankanna þarf að skoða út frá stærð og 
umfangi. Kvika banki er áberandi lægstur með einungis 25,5 tonn og 
hafa þeir fjárfest í mótvægisaðgerðum að fullu. Arion og Íslandsbanki 
koma þar næstir með áþekkt umfang og báðir hafa þeir 
mótvægisaðgerðir að fullu. Landsbankinn trónir á toppnum en 
umfang þeirra er verulega bjagað í samanburði við hina bankanna 
þar sem kolefnisspor við nýbyggingu bankans er verulegt eða 2.485 
tonn (merkt með bleikum ramma á súluriti). Ef það er dregið frá er 
heildarlosun Landsbankans um 570 tonn.

Fasteignafélög

Þegar kolefnisspor fasteignafélaganna er borið saman við banka og 
verslun og þjónustu má sjá að kolefnisspor fasteignafélaganna er 
almennt minna en hinna. Heildarlosun þeirra þriggja nemur 1.900 
tonnum sem er minna en losun vegna nýbyggingar Landsbankans.

Reitir og Reginn hafa mótvægisaðgerðir að fullu og Eik hefur 
mótvægisaðgerðir gegn umfangi 1 og 2.

Verslun og þjónusta

Í verslun og þjónustu trónir Síminn á toppnum með kolefnisspor upp 
á hartnær 5.000 tonn en Sýn er með þá lægstu eða einungis 240 
tonn. Sýn hefur mótvægisaðgerðir á móti allri sinni losun en Síminn 
fjallar ekki um mótvægisaðgerðir í sinni skýrslu.

Kolefnisspor samstæðu Festis er lágt í samanburðinum og hefur 
fyrirtækið mótvægisaðgerðir gagnvart umfangi 1 af sinni starfsemi. 
Samstæða Haga hefur næst hæstu losunina eða um 4.400 tonn og 
hefur fyrirtækið mótvægisaðgerðir gagnvart allri sinni losun.

Hvers vegna er upplýst um það?
Til að skilja losunarsnið sérhvers fyrirtækis sem er nauðsynlegur 
undanfari þýðingarmikilla sameiginlegra inngripa í loftslagsmál.

Umfang 1: Nær yfir beina losun sem á uppruna frá félaginu sem það hefur umsjón með og hefur stjórn á.
Umfang 2: Tekur til óbeinnar losunar sem verður til við framleiðslu á aðkeyptri raforku, gufu, hitun og kælingu sem fyrirtækið notar. 
Umfang 3: Tekur til allrar óbeinnar losunar sem á sér stað í virðiskeðju fyrirtækis.

Til þess að setja heildarlosun í samhengi á mjög einfaldaðan hátt þá þyrfti að 
planta 8,4 milljónum trjáa eða 3.365 hektara lands hjá Kolviði á ári hverju til þess 
að kolefnisjafna heildalosun þeirra fyrirtækja sem liggja til grundvallar þessarar 
skýrslu. Mótvægisaðgerðir fyrirtækjanna nema u.þ.b. 3 milljónum trjáa og þyrfti því 
að planta 5,4 milljónum trjáa til viðbótar til að jafna að fullu á móti losun. Kolviður 
gróðursetti rétt yfir 300.000 tré á árinu 2021.

Það verður forvitnilegt að fylgjst með þróun mála varðandi vottun kolefnisjöfnunar. Talið er að áreiðanleiki sé best tryggður með vottun sem viðurkennd er af ICROA. Sjá upplýsingar frá vinnustofu sem haldinn var af Loftlagsráði og 
Staðlaráði Íslands vorið 2021.

https://www.icroa.org/
https://www.loftslagsrad.is/efst-a-baugi/faersla/2021/05/12/Vinnustofusamthykkt-um-abyrga-kolefnisjofnun/

Aðferðafræði

Við mat á þessum mælikvarða var haft til hliðsjónar að í UFS 
leiðbeiningum Nasdaq skal birta miðgildi launa karla og kvenna án 
nokkurra leiðréttinga. Því eru allir starfsmenn fyrirtækja teknir með 
í útreikninginn án tillits til menntunar, starfsreynslu o.fl.

Níu af þeim fyrirtækjum sem birtast á myndinni hér til hliðar eru með 
jafnlaunavottun sem er mjög góð og gild mæling en í samantekt 
okkar tökum við einungis þau fyrirtæki sem birta viðmiðið eins og það 
er samkvæmt leiðbeiningum Nasdaq.

Ef stuðullinn er undir einum eru miðgildi launa kvenna hærri en 
karla og öfugt ef stuðulinn er yfir einum.

Markaðslaun á Íslandi

PwC framkvæmir og gefur út stærstu launarannsókn sinnar tegundar 
á Íslandi þar sem laun yfir 150 ólíkra starfa og yfir 15.000 einstaklinga 
eru sett saman í skýrslu.

Við nýttum þau gögn og reiknuðum miðgildi heildarlauna karla og 
kvenna sem taka þátt í Markaðslaunum PwC og höfum sett það gildi 
til viðmiðunar sem gráa línu á grafinu að neðan.

Niðurstaðan

Megin þorri fyrirtækjanna er undir 1,5 og átta þeirra eru undir miðgildi 
launa í Markaðslaunum PwC.

Fjögur fyrirtæki, Vörður, Síminn, VÍS og Íslandsbanki, hafa lækkað 
sína stuðla á milli ára á meðan stuðlar annarra hafa hækkað eða 
hafa ekki samanburð á milli ára.

Á toppnum trónir Icelandair en skýrsluhöfundar setja fyrirvara við 
breytinguna vegna þess að fyrirtækið var verulega litað af áhrifum 
Covid-19 heimsfaraldursins.

Hvers vegna er upplýst um það?
Jafnrétti endurgjalds er þáttur í að halda hæfu starfsfólki í starfi. 
Þar sem ójafnvægis gætir, stefnir skipulagsheild orðspori sínu í 
hættu og lagalegar áskoranir blasa við vegna mismununar.

Í markaðslaunakönnun PwC þar sem við 
greinum launaupplýsingar 15.140 einstaklinga 
á Íslandi er miðgildi launa karla og kvenna 
1,18.

Aðferðafræði

Við mat á þessum mælikvarða var haft til hliðsjónar að í UFS 
leiðbeiningum Nasdaq er hægt að svara annars vegar játandi og hins 
vegar neitandi. Við skoðun á sjálfbærniskýrslum fyrirtækjanna 
reyndist ekki unnt í öllum tilfellum að leiða í ljós hvort að skýrslan og 
gögn hafi verið tekin út eða sannreynd af ytri aðila og hversu 
sambærileg svörin voru. 

Niðurstöður okkar voru því settar í þrjá flokka:

• Já - ef það var undirrituð staðfesting, vísað í staðla og áritunin 
fannst með skýrslu eða á heimasíðu

• Óljóst – ef áritun fannst ekki eða áritun var einungis á hluta gagna

• Nei – ef gögn voru ekki tekin út eða sannreynd af ytri aðila 

Niðurstaðan

Fá fyrirtæki nýta sér þann möguleika að fá sjálfbærniskýrslu sína 
vottaða af ytri aðila. 

Það eru kostir sem fylgja því að fá skýrslu sína vottaða, meðal annars 
er öruggt að það séu réttir útreikningar til grundvallar niðurstöðum. 
ESG teymi PwC rakst á að í sumum tilfellum voru útreikningar á 
tilteknum viðmiðum ekki eins og leiðbeiningar voru.

Eitt fyrirtækið var með úttekt þriðja aðila síðustu ár en sleppti því fyrir 
skýrslu 2020. 

VÍS

Sjóvá

Vörður

Reginn

Reitir

Hagar

Olís

Festi

Krónan

43%

10%

28%

19%

Óljóst

Nei

Já

Landsbankinn

Arion banki

Íslandsbanki

Kvika

Eik

Sýn

Össur

Marel

Eimskip

BRIM

Origo

N1

Byko

Húsasmiðjan

Samkaup

Síminn

ICEAIR

ICESEA

SÍLD

7% 

32% 

61% 

Já Óljóst Nei

Hvers vegna er upplýst um það?
Fjárfestar nota oft þennan mælikvarða til að ákvarða 
„fjárfestingarhæfi“ út frá UFS gögnum sem fyrirtæki upplýsa sjálf 
um.

Samkvæmt skýrslu wbcsd frá árinu 2018 vilja  
fjárfestar fá áritun sem veita þeim hæfilega 
vissu (e. reasonable assurance) að upplýsingar 
séu réttmætar, eins og gerð er krafa um 
varðandi fjárhagsupplýsingar.

https://docs.wbcsd.org/2018/10/WBCSD_Enhancing_Credibility_Report.pdf

©2021 PricewaterhouseCoopers ehf. Allur réttur áskilinn. „PricewaterhouseCoopers“ vísar til PricewaterhouseCoopers ehf. á Íslandi, nema ráða megi af samhengi eða beinum tilvísunum að vísað sé í
önnur fyrirtæki sem mynda samtarf í PricewaterhouseCoopers International Limited og eru öll lagalega sjálfstæðar einingar.

Skýrsluhöfundar

Atli Þór Jóhannsson
@:  atli.johannsson@pwc.com
S:   +354 840 5388

Valgerður Valgeirsdóttir
@:  valgerdur.valgeirsdottir@pwc.com
S:   +354 840 5333

Viltu vera samanburðarfyrirtæki á næsta ári? 
Hafðu samband! 

